
CLINF-ip pisortatigoortumik anguniagai kiisalu eqik-
kaaneq kikkunnut tamanut naatsorsuussaq
CLINF anguniagai:
Inuit uumasullu nappaataasa siammarsimassusii-
nut qanorlu siammartarnerinut silap allanngorne-
rata Nunani avannarlerni Ruslandimilu sunniutai 
suussusersiniarneqassapput misissuiffigineqassal-
lutillu. Annermik silap allanngornerata nunarsuup 
avannarpasinnerusortaani uumasuuteqarnermut 
qanoq sunniuteqarnera CLINF-ip misissuiffigissa-
vaa, pingaartumillu inuiaqatigiit aningaasaqarne-
rannut aqutsinermilu atukkanut qanoq sunniute-
qarnera eqqarsaatigalugu misissuissalluni.

Nappaatit silap pissusianut malussarissut siam-
marsimassusiinut qanorlu siammartarnerinut silap 
pissusiata qanoq sunniuteqarnera pillugu paasisat 
nutaat nunarsuup avannarpasinnerusortaani inuia-
qatigiinnik ineriartortitsinermi aalajangiisartunut 
sakkussatut atugassianngortinniarneqassapput, 
taamaaliortoqassaarlu paasissutissat naleqquttut 
paasiuminarsarnerisigut, aammalu najukkani ataa-
siakkaani nappaatit silap pissusiinut misikkarissut 
pilertortumik paasineqarsinnaanngornissaannut 
periusissiornikkut.

Eqikkaaneq:
Silap allanngoriartornera nunarsuup avannarpasin-
nerusortaani annerpaamik malugineqarpoq, tassa 
allannguutit akulikissusii annertussusiilu piffinnit 
allanit tamanit annertuneroqimmata. Uumassusi-
leqarfiit allannguutaat silap allanngorneranit pisut 
nappaatinik silap pissusianut malussarissunut av-
annarpariartitsinissaat ilimanarpoq, taamalu inuit 
uumasullu nappaatinit silap pissusiamut misikka-

rissunit nutaanit pioreersunilluunniit tunillanne-
qarnissaat ilimanarnerulissalluni. Nappaatit silap 
pissusianut malussarissut amerlanerit uumasut 
nappaatigaat inunnut aammalu paarlattuanik tunil-
laattartut. Nappaatit silap pissusiamut misikkariss-
ut uumasunit nappaatilinnit aammalu uumasunit 
nappaatilinnik nassataqartunit soorlu flåtinit, qap-
pinnit aammalu oqinninnguanit avannamut illuari-
artortunit siammarterneqarsinnaapput.

Tamanna nunarsuup avannarpasinnerusormi-
unut uumasuuteqarnermik isumalluuteqartunut 
aarlerinartulerujussuuvoq, soorlu savaatilinnut 
tuttuutilinnullu, imaluunniit sulianut piniarnermut, 
aalisarnermut takornariartitsinermulluunniit aar-
lerinaateqaqaluni. Avannaarsuani suliat tamakku 
inuuniarnermut, kulturimut, kinaassusermut, eqqu-
miitsuliornermut silarsuarmillu isiginnittaatsimut 
pingaaruteqaqqajaasorujussuusarput. Taamaam-
mat nunarsuup avannaamiorpassuit nappaatinit 
silap pissusianut misikkarissunit sunnersimane-
qarnerulernerup kingunerpassui peqqissutsimut 
aningaasarsiornermullu tunngasut saniatigut 
eqqumaffigisariaqalissavaat. Taamaammallu sil-
ap allanngornerata inuiaqatigiinnut sunniutai in-
uit uumasullu nappaataasa silamut misikkarissut 
sunniutaannik annertunerulersitsissapput, taak-
kulu inuiaqatigiit, aningaasarsiornerup, politikkik-
kut pissutsit, kulturikkullu allannguutaannut attuu-
massuteqartorujussuusarput.

Ajornartorsiutit imminnut attuumassutillit taak-
ku CLINF-imit nalilersorneqartassapput taman-
nalu ilisimasatigut piginnaasanik naleqqussaa-

nermi atorluagassanut iluaqutaassaaq, taamalu 
nunarsuup avannarpasissuani allanngoriartortumi 
inuit atugaasigut aningaasarsiornikkullu ineriar-
tornermut nunaqqatigiillu napasinnaanissaannut 
pingaaruteqarluinnassalluni. CLINF Nunarsuup av-
annarpasinnerusortaani nappaatit silamut misikka-
rissut qanoq piumaarnerinik missingiinissiassaaq 
makku aqqutigalugit: kisitsisinik peqqissutsimut 
tunngasunik, nunap allanngornerisinnaasaanik 
aammalu nappaatit silap pissusianut misikkariss-
ut illuariartornerannik, ajornartorsiorfiusinnaasu-
nik inuiaqatigiillu aningaasartuutigisinnaasaannik, 
aaammalu ajornartorsiorfinnut aningaasartuuti-
nullu naleqqussarsinnaassutsimillu misissueqqis-
saartarnikkut kiisalu inuiaqatigiit nappaatit silamut 
misikkarissut pillugit paasiniaasarfiinik pitsanngor-
saanikkut. Naleqqussarneq, suiaassutsimut sunni-
utit aammalu qangaanniit ilisimasat taamaalillutik 
sunik sunniutaasunik naliliinermut ilanngunneqas-
sapput.

Silap allanngornerata nappaatinut silap pissu-
sianut misikkarissunut sunniutai allanngoraqaat 
annertullutillu. Taamaammat suleqatigiiffik CLINF 
assigiinngitsunik tunuliaqutalinnik suleqatigiissitali-
orpoq ilisimatuusaatit assigiinngitsukkuutaat inuia-
qatigiinnilu attuumassuteqartut siammasissumik 
suleqatigiittussanngorlugit. Ilisimatuussutsikkut 
allatigullu attuumassuteqartutigut atortorissaarutit 
attaveqaatillu pioreersut CLINF-imit isumalluuti-
gineqarput, assersuutigalugu nunarsuup avan-
narpasinnerusortaani avatangiisinik malinnaaviit 
atorneqassapput piffinni ataasiakkaani nappaatit 
nalliunnerinik pilertortumik nalunaartaateqarfittut. 

Tamatuma saniatigut avatangiisini silap allanng-
ornerata sunniutai pillugit nunap immikkoortuani 
nunarsuup allanngoriartorneranut missingersue-

riaatsit CLINF-imit pitsanngorsarniarneqassapput, 
tamatumuunakkut inuiaqatigiit ajornartorsiorfigi-
sinnaasaat naleqqussarsinnaassuserlu nalilersor-
niarlugit periaasisiortoqassaaq, kiisalu nappaatit 
silap pissusiamut misikkarissut massakkut siam-
marsimaffii siunissamilu siammarsimaffigiligassaat 
pillugit nunap assiliornerit paasissutissiornerillu 
suliarineqassallutik. Taakkunannga paasisat ilisi-
matuunut, attuumassuteqartunut aammalu innut-
taasunut pissarsiariuminartunngortinneqassapput 
ammasumik pissuseqarnissaq pillugu, taakku paa-
siuminartunngorlugit siammarterneqassallutik.

